
გარდაბნის მუნიციპალიტეტის საკრებულოს თავმჯდომარის 

მიხეილ გედეხაურის 2025 წლის ანგარიში 

მოგესალმებით, მინდა წარმოგიდგინოთ, ჩემი და ჩემი გუნდის მიერ 2025 წელს 

გაწეული მუშაობის ანგარიში. 

მუნიციპალიტეტის წარმომადგენლობითი ორგანო, საკრებულო აირჩევა 4 

წლის ვადით, მუნიციპალიტეტის ტერიტორიაზე რეგისტრირებული საქართველოს 

მოქალაქეების მიერ, პირდაპირი არჩევნებით, საყოველთაო, თანასწორი საარჩევნო 

უფლების საფუძველზე, ფარული კენჭისყრით. 

ადგილობრივი თვითმმართველობის ორგანოთა 2025 წლის 4 ოქტომბრის 

არჩევნებზე, 4 წლის ვადით, ამომრჩევლებმა აირჩიეს გარდაბნის მუნიციპალიტეტის 

წარმომადგენლობითი ორგანოს – საკრებულოს 36 წევრი, აქედან 21 წევრი – 

ადგილობრივი ერთმანდატიანი მაჟორიტარული საარჩევნო ოლქების ტერიტორიაზე, 

ხოლო 15 წევრი – პროპორციული წესით გარდაბნის მუნიციპალიტეტის მთელი 

ტერიტორიიდან. გარდაბნის მუნიციპალიტეტის საკრებულომ, თავისი 

შემადგენლობიდან, მუნიციპალიტეტის საკრებულოს უფლებამოსილების ვადით, 

სიითი შემადგენლობის ნახევარზე მეტით აირჩია მუნიციპალიტეტის საკრებულოს 

თავმჯდომარე მეორე ვადით. საკრებულოს უფლებამოსილება და საქმიანობა 

განისაზღვრება ადგილობრივი თვითმმართველობის კოდექსის, საქართველოს სხვა 

საკანონმდებლო და კანონქვემდებარე ნორმატიული აქტებითა და 

მუნიციპალიტეტის საკრებულოს რეგლამენტის შესაბამისად. 

საკრებულოს საქმიანობას ორგანიზაციულად უზრუნველყოფს საკრებულოს 

აპარატი. საკრებულოს აპარატის ამოცანებია: საკრებულოს თავმჯდომარის, 

თავმჯდომარის მოადგილეებისა და საკრებულოს წევრების, კომისიების, ფრაქციების 

საქმიანობის ორგანიზაციული, იურიდიული, დოკუმენტური, საინფორმაციო, 

საფინანსო და მატერიალურ-ტექნიკური უზრუნველყოფა. აპარატს ხელმძღვანელობს 

აპარატის უფროსი, რომელსაც თანამდებობაზე ნიშნავს და თანამდებობიდან 

ათავისუფლებს საკრებულოს თავმჯდომარე. 



გარდაბნის საკრებულოში ფუნქციონირებს ხუთი მუდმივმოქმედი კომისია და 

ორი ფრაქცია. ფრაქციების და კომისიების მუშაობის შედეგად ბიუროსა და 

საკრებულოს სხდომაზე განიხილება მუნიციპალიტეტისთვის მნიშვნელოვანი და 

პრიორიტეტული საკითხები და მიიღება შესაბამისი გადაწყვეტილებები. 

საანგარიშო პერიოდში საკრებულოში ჩატარდა: საკრებულოს 15 სხდომა (12 

გეგმიური და 3 რიგგარეშე) ბიუროს 11 სხდომა, სამანდატო საპროცედურო საკითხთა 

და ეთიკის კომისიის 6 სხდომა, საფინანსო - საბიუჯეტო კომისიის 7 სხდომა, სივრცით 

- ტერიტორიული დაგეგმარებისა და ინფრასტრუქტურის კომისიის 4 სხდომა, ქონების 

მართვისა და ბუნებრივი რესურსების საკითხთა კომისიის 7 სხდომა, სოციალურ 

საკითხთა კომისიის 12 სხდომა. საკრებულოს ფრაქცია „ქართული ოცნება - 

დემოკრატიული საქართველოს“ - 6, ხოლო ფრაქცია ,,ხალხის ძალის’’ - 2 სხდომა. 

საკრებულოს სხდომებზე მიღებული იქნა 15 დადგენილება და 106 

განკარგულება, გამოიცა საკრებულოს თავმჯდომარის 287 ბრძანება. საანგარიშო 

პერიოდში საკრებულოში შემოვიდა 468 კორესპოდენცია მათ შორის საჯარო 

ინფორმაციის მოთხოვნასთან დაკავშირებით 8 განცხადება. ყველა მათგანზე 

საქართველოს კანონმდებლობის შესაბამისად მოხდა რეაგირება. 

რაც შეეხება პრიორიტეტებს, ჩვენი მოქალაქეების სოციალური კეთილდღეობა 

ჩვენთვის ძალიან მნიშვნელოვანია. სწორედ ამ მიმართულებით მუშაობდა სოციალურ 

საკითხთა კომისია. საანგარიშო პერიოდში დაჯილდოვდა - 87 წარმატებული 

სპორტსმენი და 60 მწვრთნელი. ჯამში ჯილდოს სახით გაცემულმა თანხამ შეადგინა 

– 124 030 ლარი. კომისია მუდმივად მუშაობს გარდაბნის მუნიციპალიტეტში 

რეგისტრირებულ წარმატებულ სპორტსმენთა და მწვრთნელთა წახალისების, 

სპორტის სხვადასხვა სახეობის პოპულარიზაციის, სამოქალაქო აქტივიზმის 

ხელშეწყობისა და ტრადიციების შენარჩუნებისათვის. 

2024 წლის 27 დეკემბერს, გარდაბნის მუნიციპალიტეტის საკრებულოს 

სხდომათა დარბაზში, დეპუტატებმა მუნიციპალიტეტის მთავარი ფინანსური 

დოკუმენტი, გარდაბნის მუნიციპალიტეტის 2025 წლის ბიუჯეტი, ხმათა 

უმრავლესობით დაამტკიცეს. ბიუჯეტის გადასახდელები 50,500.0 ლარით 

განისაზღვრა. პრიორიტეტულ მიმართულებებად დასახელდა: 

 

 



1️. ინფრასტრუქტურის განვითარება - 9,064.6 ათასი ლარი; 

2️. დასუფთავება და გარემოს დაცვა - - 3,687.5 ათასი ლარი; 

3️. განათლება - 12,683.0 ათასი ლარი; 

4️. კულტურა, ახალგაზრდობა და სპორტი - 6,866.0 ათასი ლარი; 

5. ჯანმრთელობის დაცვა და სოციალური უზრუნველყოფა - 4,916.0 ათასი   ლარი; 

6️. მმართველობა და საერთო დანიშნულების ხარჯები - 13,282.9 ათასი ლარი. 

 

 2024-2025 წლებში ადგილობრივი ბიუჯეტიდან დაფინანსდა: 

. მარტყოფში - სკვერის მოწყობა; 

. მარტყოფში - ყოფილი №2️ საჯარო სკოლი რეაბილიტაცია; 

. ახალსოფელში - ადმინისტრაციული შენობის მშენებლობა; 

. აღთაქლია-ყარათაქლიაში - ადმინისტრაციული შენობის მშენებლობა; 

. სოფელ ფოლადაანთკარში - სკვერის მოწყობა. 

 

 2025 წელს ადგილობრივი ბიუჯეტიდან დაფინანსდა; 

. ახალ სამგორში - შიდა გზების რეაბილიტაცია; 

. კუმისში - შიდა გზების რეაბილიტაცია; 

. მარტყოფში - ღვთაების მონასტრის სასმელი წყლის სისტემის რეაბილიტაცია; 

. მარტყოფში - სააკაძის ძეგლის მიმდებარედ სკვერის მოწყობა; 

. ლემშვანიერაში - სასმელი წყლით მომარაგების სისტემის მოწყობა; 

. ვახტანგისში - (ტიპიური) სტადიონის მოწყობა; 

. გარდაბანში - სპორტული მოედნის რეაბილიტაცია; 

. თელეთში - გარე განათების მოწყობა; 

. გარდაბნის მუნიციპალიტეტის მერიის - შენობის მიმდებარე ტერიტორიის        

კეთილმოწყობა; 

 

 

 

 

 



 რეგიონალური განვითარების ფონდიდან 2024-2025 წელს დაფინანსდა: 

. ახალი სამგორში - შიდა გზების რეაბილიტაცია; 

. სართიჭალაში - სტადიონზე ტრიბუნების მოწყობა; 

. ლემშვანიერაში - ტიპიური სკვერის მოწყობა. 

. გარდაბანში - სიხნოს და ენერგეტიკების ქუჩის მიმდებარედ არსებული საბავშვო 

სათამაშო ატრაქციონების და მინი მოედნის რეაბილიტაცია, ნინოშვილის ქუჩის 

მიმდებარედ არსებული საბავშვო სათამაშო მოედნის რეაბილიტაცია და ახალი 

სკვერის მოწყობა; 

. მარტყოფში - გარდაბნის მუნიციპალიტეტის საკუთრებაში არსებული სკვერის 

პანელური ღობით მოწყობის სამუშაოები. 

 

 რეგიონალური განვითარების ფონდიდან 2025 წელს დაფინანსდა: 

. კუმისში - შიდა გზების რეაბილიტაცია; 

. აღთაკლიაში - სკვერის მოწყობა; 

. თელეთში - შიდა გზების რეაბილიტაცია; 

. ნაგებში -სკვერის პანელური ღობით მოწყობა; 

. კრწანისში - შიდა გზების რეაბილიტაცია. 

 

 მოქალაქეთა ჩართულობის შედეგად 2024 წელს ასევე დაფინანსდა; 

. გარდაბანში - ტიპიური სტადიონის მოწყობა; 

. "ლელაშხას" დასახლებაში -  (ტიპიური) სტადიონის მოწყობა. 

 

სტიქიის შედეგად 2024 წელს, მარტყოფი-ნორიო-დიდი ლილოს 

დამაკავშირებელ გზაზე განხორციელდა ახალი ხიდის მოწყობამდე დროებითი 

ალტერნატიული გზის და მილხიდისთვის ბეტონის საფარის მოწყობის სამუშაოები, 

მარტყოფი-ნორიო-დიდი ლილოს დამაკავშირებელ ადგილობრივი მნიშვნელობის 

საავტომობილო გზის მონაკვეთზე, სტიქიის შედეგად დაზიანებული ხიდის 

ნაცვლად, მოეწყო ახალი ხიდი. 

2024 წელს, საავტომობილო გზების დეპარტამენტის მიერ დაფინანსდა და 2025 

წელს დასრულდა - შიდასახელმწიფოებრივი მნიშვნელობის (შ-157) რუსთავი-

ჯანდარას საავტომობილო გზის კმ4.6-კმ13 მონაკვეთის სარეაბილიტაციო სამუშაოები 

ასევე შიდასახელმწიფოებრივი მნიშვნელობის (შ-66) რუსთავი-გარდაბანი-

ვახტანგისის (აზერბაიჯანის რესპუბლიკის საზღვარი) საავტომობილო გზის კმ1-კმ19 

მონაკვეთის სარეაბილიტაციო სამუშაოები (ლოტი 1 - კმ1-კმ11). სარეაბილიტაციო 

მონაკვეთი რუსთავისა და გარდაბნის მუნიციპალიტეტების ტერიტორიაზე 



მჭიდროდ დასახლებულ უბნებზე გადის. პროექტის შესაბამისად, დაზიანებული გზა  

სრულად რეაბილიტირდა. მოეწყო ახალი წყალგამტარი მილები, ბეტონის 

კიუვეტები, ქვეითად მოსიარულეთათვის გადაკვეთები, მიერთებები და 

მოსახლეობის ეზოებში შესასვლელები. რეაბილიტაცია ჩაუტარდება 1 ხიდს და გზის 

სავალ ნაწილზე დაიგო ასფალტ-ბეტონის საფარი. სამუშაოები სახელმწიფო 

ბიუჯეტიდან დაფინანსდა  და მისი ღირებულება 17.9 მილიონ ლარს აღემატება. 

გარდაბნის მუნიციპალიტეტის მერია, სპორტული ინფრასტრუქტურის 

განვითარებისთვის თელეთის ადმინისტრაციულ ერთეულში სპორტული დარბაზის 

მშენებლობის პროექტს ახორციელებს, რომელიც 2025 წელს დაიყო და 2026 წელს 

დასრულდება. პროექტის ფარგლებში, აშენდება ორსართულიანი ადმინისტრაციული 

შენობა და 600 კვადრატული მეტრი ფართობის სპორტული დარბაზი, დამონტაჟდება 

გათბობის, წყლის, წყალარინების, სავენტილაციო, ცენტრალური გათბობისა და 

სახანძრო უსაფრთხოების თანამედროვე სისტემები. პროექტის განსახორციელებლად 

ადგილობრივი ბიუჯეტიდან 1 098 000 ლარია გამოყოფილი, სამუშაოები 

საქართველოში მოქმედი სამშენებლო ნორმებისა და უსაფრთხოების წესების 

დაცვით, ეკოლოგიურად სუფთა მასალების გამოყენებით ხორციელდება და შენობა 

ადაპტირებული იქნება შეზღუდული შესაძლებლობის მქონე პირებისთვის. 

სსიპ საგანმანათლებლო და სამეცნიერო ინფრასტრუქტურის განვითარების 

სააგენტომ - ლევან დევდარიანის სახელობის ქალაქ გარდაბნის №1️ საჯარო სკოლის 

სრული რეაბილიტაცია დაასრულა. 665 მოსწავლეზე გათვლილ სკოლაში სასწავლო 

სივრცეების პარალელურად მოეწყო საბუნებისმეტყველო და კომპიუტერული 

ლაბორატორიები, ბიბლიოთეკა, რესურს ოთახი და ექიმის კაბინეტი, რეკრეაციული 

სივრცეები და სპორტული ინფრასტრუქტურა. სკოლა უზრუნველყოფილია 

კომპიუტერული, სახანძრო უსაფრთხოების და გათბობის ახალი სისტემებით; 

ადაპტირებულია სპეციალური საჭიროების მქონე პირებისთვის; ფუნქციონირებს 

ლიფტი, პანდუსები და ადაპტირებული სველი წერტილები. აღჭურვილია ყველა 

შესაბამისი სასწავლო რესურსითა და ინვენტარით. 

ასევე, დასრულდა სოფელ ახალი სამგორის საჯარო სკოლის სრული 

რეაბილიტაცია. 3 600 000 ლარამდე ღირებულების სარეაბილიტაციო სამუშაოები 

საქართველოში მიმდინარე მშენებლობა/რეაბილიტაციის მასშტაბური პროექტის 

ფარგლებში განხორციელდა. 440 მოსწავლეზე გათვლილ სკოლაში სასწავლო 

სივრცეების პარალელურად მოწყობილია საბუნებისმეტყველო და კომპიუტერული 

ლაბორატორიები, ბიბლიოთეკა, რესურს ოთახი და ექიმის კაბინეტი, რეკრეაციული 

სივრცეები და სპორტული ინფრასტრუქტურა. სკოლა უზრუნველყოფილია 

კომპიუტერული, სახანძრო უსაფრთხოების და გათბობის ახალი სისტემებით; 

ადაპტირებულია სპეციალური საჭიროების მქონე პირებისთვის; ფუნქციონირებს 

ლიფტი, პანდუსები და ადაპტირებული სველი წერტილები. აღჭურვილია ყველა 

შესაბამისი სასწავლო რესურსითა და ინვენტარით. 

დასრულდა ლემშვანიერას ადმინისტრაციულ ერთეულში №1️ საბავშვო ბაღის 

სრული რეაბილიტაცია. პროექტი, საქართველოს რეგიონული განვითარებისა და 

ინფრასტრუქტურის სამინისტროს მუნიციპალური განვითარების ფონდის 

დაფინანსებით განხორციელდა და მიზნად ისახავს თანამედროვე სტანდარტების 



შესაბამისი საგანმანათლებლო სივრცის შექმნას. პროექტი სახელმწიფომ - 3.2 მილიონ 

ლარით დააფინანსა. 

  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 





 


